
ანოტაცია 

მოცემულ ნაშრომში განხილულია საქართველოში ნიამორის (Capra aegagrus) გავრცელების 

თანამედროვე და ისტორიული არეალი. შეფასებულია დიდ კავკასიონზე არსებული 

პოპულაციის მდგომარეობა და მცირე კავკასიონზე მისი რეინტროდუქციის პერსპექტივები. 

მოცემულია თანამედროვე გავცრელების  არეალში  2012-2013 წლებში ჩატარებული  აღწერის 

შედეგად დაფიქსირებული ზრდის ტენდენციები. სახეზეა 150-200 ინდივიდიდან 310 

ინდივიდამდე რიცხოვნების ზრდა. VORTEX  10 -ით ჩატარებული მოდელირება გვიჩვენებს, 

რომ აღნიშნული პოპულაცია სტაბილურად გაიზრდება რეინტროდუქციისთვის საჭირო 

ოდენობის ინდივიდების ამოღების შემთხვევაშიც კი.  საქართველოში ნიამორის ადრეული 

გავრცელების შესახებ მოძიებული წყაროები  გვაძლევს საფუძველს მივიჩნიოთ, რომ 

ნიამორის გავრცელების არეალი არის არა მხოლოდ ბორჯომ-ხარაგაულის ტერიტორია, 

არამედ მცირე კავკასიონის ბევრად ვრცელი ნაწილი, ჭოროხის აუზის წიწვოვანი ტყეების 

ჩათვლით. საჭიროა ამ არეალზე ნიამორისათვის საჭირო ჰაბიტატების უკეთ შესწავლა.    

ასევე, ნშრომში განხილულია რეინტროდუქციისთვის შერჩეულ არეალში, ბორჯომ-

ხარაგაულის  ტერიტორიაზე, ნიამორის ტყეობაში გამრავლების მცდელობა და მოცემულია 

რეკომენდაციები ამ ან მსგავსი პროექტის წარმატებული წარმართვის მიზნით.   

საკვანძო სიტყვები: Capra aegagrus, ისტორიული გავრცელება, რიცხოვნება, რეინტროდუქცია 

